
Ҫутӑ-ҫутӑ кӳлӗсем, 
Сарӑ тулӑ пуссисем. 
Хумлӑ-хумлӑ вӑрмансем. 
Анлӑ ешӗл улӑхсем. 
Ҫакӑнта ман тӑвансем, 
Ҫакӑнта ман чӑвашсем. 
Юрататӑп вӗсене, 
Манаймастӑп ӗмӗрне. 

Пирӗн чӑваш хӗрӗсем -
Кӑвак куҫлӑ чечексем. 
Ҫут хӗвел пек сӑнӗсем. 
Ҫепӗҫ шӑпчӑк - сассисем. 
Чӑн та чӑваш хӗрӗсем -
Ытарма ҫук пикисем. 
Юрататӑп вӗсене, 
Ӑмсанатӑп ӗмӗрне. 

Чӑваш Енӗн ҫыннисем -
Пит сӑпайлӑ ӗҫченсем. 
Ӑмӑрт кайӑк - каччисем, 
Ырӑ чунлӑ маттурсем. 
Ҫавӑн пек ҫав чӑвашсем -
Пултаруллӑ ентешсем. 
Юрататӑп вӗсене. 
Мухтанатӑп ӗмӗрне. 

Ятлӑ-сумлӑ ватӑсем, 
Ҫӗршыва сыхланисем -
Атте- анне йӑхӗсем, 
Чӑваш йӑли-йӗркисем, 
Вӗсенчен хӑватӑмсем. 
Вӗсенчен тӑванлӑхсем -
Юрататӑп вӗсене. 
Пуҫ таятӑп ӗмӗрне. 


